
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᒪᑭᕝᕕᐊᓯᐅᕐᓂᖅ ᖃᓂᒪᓇᖅ ᐁᑦᑐᑑᑕᐅᓲᖅ COVID-19-ᓚᔭᐅᔪᖅ 
ᖃᓂᒪᒍᑕᐅᖃᑦᑕᑎᓪᓗᒍ 

 
ᑰᑦᔪᐊᒥᑦ, ᐁᕆᓕ 10, 2020 - ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᕐᙯᑎᑦᓯᒋᐊᕈᒪᕗᑦ ᐃᓘᓐᓀᓂᒃ 
ᒪᓕᑦᑕᐅᓯᐊᒻᒪᕆᐊᓗᒋᐊᖃᕐᓂᖏᓐᓂᒃ ᐊᑑᑎᔭᐅᒐᑦᓴᓕᐊᒍᓯᒪᔪᑦ ᖃᓂᒪᓇᖅ ᐁᑦᑐᑑᑕᐅᓲᖅ COVID-19-
ᓚᔭᐅᔪᖅ ᐱᓪᓗᒍ ᒪᑭᕝᕕᐊᓯᐅᕐᓇᐅᓚᖓᒐᓗᐊᕐᐸᑦ ᐱᓇᓱᐊᕈᓯᐅᑉ ᓄᖕᖑᐊᓂᐅᓚᖓᔪᖅ. “ᓄᓇᕕᒻᒥᐅᑦ 
ᓇᓪᓕᐅᓂᕐᓯᐅᕆᐊᒥᒃ ᐊᓕᐊᒋᔭᖃᓲᑦ ᑲᑎᒪᑦᓱᑎᒃ; ᑕᕝᕙᓂ ᐊᕐᕌᒍᒥ ᐊᑦᔨᐅᖏᓐᓂᓴᐅᒋᐊᖃᓚᖓᔫᒐᓗᐊᖅ ᑭᓯᐊᓂ 
ᐊᓕᐊᓱᖃᑎᒌᒍᓐᓇᓚᖓᒻᒥᔪᒍᑦ ! ᓱᖃᑦᓯᒍᑎᒋᓲᕆᖕᖏᑕᑦᑎᓂᒃ ᐃᓪᓗᒥᐅᑲᑎᑦᑎᓂᒃ ᓱᖃᑦᓯᖃᑎᖃᖃᑦᑕᓗᑕ, 
ᐅᖄᓚᕕᖃᕐᓗᑕ ᓇᓪᓕᒋᔭᑦᑎᓂᒃ, ᑐᓴᐅᑎᒃᑰᖃᑦᑕᓗᑕ ᓇᓪᓕᒋᔭᑦᑎᓄᑦ, ᐃᓚᕗᑦ ᑕᑯᓐᓇᑎᓗᒋᑦ ᕿᓂᔭᖕᖑᐊᑐᓂᒃ 
ᐃᔨᕐᑐᑕᐅᓯᒪᔪᓂᒃ Facetime-ᑎᒍᑦ. ᑐᓴᐅᒪᖃᑎᒌᑦᓯᐊᕈᓐᓇᑐᒍᑦ ᑲᑎᒪᖕᖏᑲᓗᐊᕈᑦᑕ, “ᐅᖃᕐᑐᖅ ᒥᓂ ᑯᔩ, 
ᑲᒪᔨᒻᒪᕆᖓ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ.      
 
ᐃᓚᒌᑦ ᒪᑭᕝᕕᐊᓯᐅᖃᑎᒌᒍᓐᓇᑐᑦ ᐃᓪᓗᒥᐅᖃᑎᒌᑦ, ᑭᓯᐊᓂᓕ ᐳᓚᕋᕐᑕᐅᒍᓐᓇᖏᑦᑐᑦ ᐱᕈᕐᓂᐅᓕᕐᑐᓄᑦ 
ᕿᑐᕐᖓᒥᓄᑦ ᐃᕐᖑᑕᕐᒥᓄᓪᓗ. ᒪᙯᒍᓐᓇᑐᓂᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᒪᙯᖁᔨᒐᓗᐊᕐᑐᑦ 
ᐱᓇᓱᐊᕈᓯᐅᑉ ᓄᖕᖑᐊᓂᐅᓚᖓᔪᖅ, ᐃᓚᒌᓈᕐᑎᓗᑎᒃ, ᒪᙯᖃᑎᖃᕈᓐᓀᓗᑎᒃ ᐃᓚᖏᖕᖏᑕᒥᓂᒃ. 
ᐊᐅᓪᓛᓯᒪᕕᑦᓴᓯᐊᒍᓚᖓᔪᖅ ᐊᓃᕆᐊᕐᑐᓗᓂ. ᒪᑭᕝᕕᐊᓯᐅᕐᓂᒧᑦ ᓱᖃᑦᓯᒍᑏᑦ ᐃᑎᕐᓯᒪᒍᑕᐅᓗᑎᒃ 
ᓯᓚᒦᓚᖓᒍᑎᒃ ᑲᑎᓯᑲᓪᓚᑐᐃᓐᓇᕆᐊᖃᕋᔭᕋᒥᒃ ᐊᓯᒥᓂᒃ. ᓯᓚᒥ ᐃᓪᓗᒥᐅᖃᑎᒌᑦᑐᓯ ᓱᖃᑦᓯᓂᖃᓚᖓᒍᑦᓯ 
ᐅᖓᓯᑦᑐᒦᒐᓱᐊᕐᓗᓯ.    
 
ᓂᕿᓂᒃ ᐊᒡᒍᕈᓐᓇᓯᐊᕐᑐᓯ ᑎᒥᒃᑯᑦ ᐊᑦᑐᖃᑦᑕᐅᑎᑦᑌᓕᓗᓯ ᐃᓪᓗᕆᖕᖏᑕᑦᓯᓄᓪᓗ ᐃᑎᕐᑌᓕᓗᓯ. ᓂᖀᑦ 
ᑐᕐᓲᓅᕐᑕᐅᒍᓐᓇᑐᑦ ᖃᓂᒪᓇᖅ ᐁᑦᑐᑑᑕᐅᓲᖅ COVID-19-ᓚᔭᐅᔪᖅ ᐱᕈᒍᓐᓇᖏᒻᒪᑦ ᓂᕿᒥ 
ᐁᑦᑐᑑᑎᐅᓂᐅᔭᕈᓇᐅᖕᖏᒪᑦ, ᐱᔭᕆᐊᑭᑦᑐᐊᐲᑦ ᐊᑑᑎᒐᑦᓭᑦ ᓂᕐᓯᐅᓯᔪᖃᕈᓂ ᐊᒡᒍᕋᑦᓴᓂᒃ:   

• ᐃᕐᕈᑐᕐᓗᑎᑦ ᓂᕿᓕᕆᓚᐅᕐᓇᒃ ᐃᒪᕐᒧᑦ ᐅᕝᕙᑎᕐᓗᑎᓪᓗ ᓈᑦᓯᐊᕆᓗᒋᑦ 20 seconds   
• ᓴᓗᒻᒪᓴᕐᓗᒍ ᐃᒐᓕᒃ ᖁᐱᕐᕈᐃᔭᕐᓗᒍᓗ ᓂᕐᓯᐅᓚᐅᕐᓇᒃ 
• ᓂᕐᓯᐅᕈᑦᔨᑌᓕᒋᑦ ᓇᓪᓗᐃᒍᑦᔨᑌᓕᒋᓪᓘᓃᑦ ᐊᓯᓐᓂᒃ ᓄᕙᓐᓇᐅᑉ ᒪᓗᓐᓇᐅᑎᖏᓐᓂᒃ 

ᒪᓗᓐᓇᐅᑎᖃᕈᕕᑦ, ᖃᓄᐃᓪᓗᐊᖏᒃᑲᓗᐊᕈᕕᑦ. 
 
ᐃᓄᓕᒫᑦ ᐃᕐᙯᑎᑕᐅᖃᑦᑕᕆᐊᓖᑦ ᓴᓗᒪᑦᓯᐊᕆᐊᖃᕐᓂᒧᑦ ᐊᑑᑎᔭᐅᓪᓗᑐᕆᐊᓕᓐᓂᒃ: 
 

• ᐃᕐᕈᑐᑦᓴᐅᑎᒋᖃᑦᑕᓗᑎᑦ ᐃᕐᕈᑐᕆᐊᑕᒫᑦ ᓈᑦᓯᐊᕆᓗᒋᑦ 20 seconds. 
• ᐅᖓᓯᑦᑕᕇᖃᑦᑕᓗᓯ 2-ᒦᑕᓄᑦ. 
• ᐊᓇᕐᕋᓯᒣᓐᓇᓕᒫᕋᓱᐊᕐᓗᑎᑦ. 
• ᐳᓚᕋᖃᑦᑕᕈᓐᓀᓗᒋᑦ ᐃᓚᓐᓈᑎᑦ ᐃᓚᑎᓪᓗ ᖃᓂᑕᕇᓚᖓᑐᐊᕈᑦᓯ (ᐊᓇᕐᕋᒥ, ᐃᓪᓗᐊᐱᒻᒥ, 

ᐊᓯᖏᓐᓂᓗ).  
 

ᖃᐅᔨᒪᔭᐅᑦᓯᐊᕆᐊᓕᒃ: ᐋᓐᓂᐊᕕᐊᐱᑦᓯᓄᑦ ᐃᑎᑐᐃᓐᓇᑐᖃᕈᓐᓇᖏᑦᑐᖅ. ᐁᑦᑐᑕᐅᓯᒪᔪᕆᒍᕕᑦ 
ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ COVID-19-ᓚᔭᐅᔪᒥᒃ, ᐋᓐᓂᐊᓯᐅᕐᑎᒧᑦ ᐅᖄᓚᒍᓐᓇᐳᑎᑦ 1-888-662-7482 
ᐊᓪᓕᕇᕐᑐᓂᑦ ᓂᕿᑦᓯᑐᓄᑦ: 10:00-ᖑᒥᑦ ᐅᓪᓛᑯᑦ 10:00-ᖑᒧᑦ ᐅᓐᓄᑐᒃᑯᑦ, ᐊᓪᓕᖏᓱᖓᕐᑐᓂ 

ᐊᓪᓕᑐᓂᓪᓗ: 10:00-ᖑᒥᑦ ᐅᓪᓛᑯᑦ 10:00-ᖑᒧᑦ ᐅᓐᓄᓴᒃᑯᑦ. ᑖᒃᑯᐊ ᐃᑲᐅᕐᓃᑦ (ᑫᕙᓪᓚᒍᓰᑦ) ᓯᓚᑖᒍᑦ 
ᐅᖄᓚᒍᓐᓇᑐᑎᑦ ᐋᓐᓂᐊᕕᐊᐱᑦᓯᓄᑦ.   
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ 1978-ᒥ ᓄᐃᑕᐅᓯᒪᑦᓱᑎᒃ ᔦᒥᓯ ᐯᒥ 
ᑯᐯᓪᓗ ᑕᕐᕋᖓᓂ ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᒃ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ 
ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᐅᑎᓂᒃ ᓄᓇᓖᑦ ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 

ᑐᓴᕐᑎᓯᔪᑦ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
 
ᑐᑭᓯᒋᐊᕐᕕᓴᖅ: ᔪᓭ ᓕᕕᐊᒃ 
 ᑐᓴᕋᑦᓴᓂᐊᕐᑎ, ᓄᓇᕕᒻᒥ ᐃᓗᓯᓕᕆᕕᒻᒥ 
 ᐅᖄᓚᐅᑎᖓ: 819-964-2222 
 
 
 
 
 
 


